
 Резюме 

Сурункали гастрит ҳозирги кунда ҳам ривожланган, ҳамда ривожланаётган 

мамлакатларда ижтимоий ва жамият соғлигини сақлашда долзарб муаммо бўлиб 

қолмоқда. Тадқиқот натижаларига кўра сурункали гастрит билан оғриган беморларни 

даволашда стандарт давога нисбатан қўшимча сифатида маҳаллийлаштирилган 

брокклидан олинган қўшилма қабул қилган беморларда эпигастрал соҳада оғриқ 1.5 

мартага, елнинг келиши 1.3 мартага, қабзият 1.4 мартага, зарда бўлиши 1.2 мартага, 

кўкрак соҳасида қуйиш ҳисси 1.4 мартага, қоринда дам бўлиши 1.7 мартага, ҳаволи 

кекириш 1.4 мартага, кўнгил айниши 2.3 мартага, оч қоринда оғриқ 1.6 мартага, қоринда 

чуғурлаш 1.2 мартага камайган. 

Калит сўзлар: Сурункали гастрит, Брокколи, биологик фаол қўшимча, брокколи 

экстракти. 

РАСТИТЕЛЬНОГО ВИДА БРОККОЛИ В ЛЕЧЕНИИ ХРОНИЧЕСКОГО ГАСТРИТА 

 Резюме 

Хронический гастрит остается актуальной проблемой поддержания социального и 

общественного здоровья как в развитых, так и в развивающихся странах. По результатам 

исследования, у пациентов с хроническим гастритом, получавших местновыращенный 

экстракт брокколи в качестве дополнения к стандартному лечению, наблюдалось 

снижение боли в эпигастрии в 1,5 раза, изжоги в 1,3 раза, запора в 1,4 раза, выделения 

желчи в 1,2 раза, боли в груди в 1,4 раза, вздутия живота в 1,7 раза, отрыжки в 1,4 раза, 

тошноты в 2,3 раза, боли в животе в 1,6 раза и вздутия живота в 1,2 раза. 

Ключевые слова: хронический гастрит, брокколи, биологически активная добавка, 

экстракт брокколи. 

 Resume 

Chronic gastritis remains a pressing problem of maintaining social and public health in both 

developed and developing countries. According to the study results, patients with chronic gastritis 

who received locally grown broccoli extract as an adjunct to standard treatment had a 1.5-fold 

decrease in epigastric pain, 1.3-fold decrease in heartburn, 1.4-fold decrease in constipation, 1.2-

fold decrease in bile secretion, 1.4-fold decrease in chest pain, 1.7-fold decrease in abdominal 

bloating, 1.4-fold decrease in belching, 2.3-fold decrease in nausea, 1.6-fold decrease in abdominal 

pain, and 1.2-fold decrease in abdominal bloating. 

Key words: Chronic gastritis, Broccoli, biologically active supplement, broccoli extract. 

 

Долзарблиги 

   урункали гастрит ҳозирги кунда ҳам ривожланган,  ҳамда  ривожланаётган  мамлакатларда  

   ижтимоий ва жамият соғлигини сақлашда долзарб муаммо бўлиб қолмоқда. Статистик 

маълумотларга кўра ривожланган давлатларда ошқазон-ичак системаси касалликларининг 80-

90%ида қайд қилинади [Жесткова Т.В. ва бошқ. 2021й]. Ривожланаётган давлатларда 

аҳолининг 50.8%и гастрит билан глобал миқёсида аъзият чекади [Д.Ж.Жанибекова,2015й]. Бу 

инсонларни ижтимоий-иқтисодий ҳолатига, турмуш тарзи, яшаш шароити, ўзини тутиши ва 

одатлари каби ҳаёт стандартларига таъсир этадиган асосий омиллардан ҳисобланади.  

Ўзбекистонда олиб борилган тадқиқотлар гастрит касаллиги билан катта ёшдаги аҳолининг 

56.6%и, 14 ёшгача бўлган болалар орасида 34.5%, ошқазон-ичак тракти касалликлари билан 

оғриганларнинг 8.9%ини ташкил этишини кўрсатади. Бундан ташқари Ўзбекистонда ошқазон 

ичак тракти касалликлари билан касалланишнинг ўртача йиллик ўсиш кўрсаткичи 2.65%га 

тенг[Звягинцева Т.Д. 2012й, Морозова Т.Е. ва бошқ. 2017й].  

Тадқиқот мақсади: Сурункали гастрит билан оғриған беморлар даволаш усулини 

такомиллаштириш ва қиёсий гуруҳ билан тақослаш. 

 

Материал ва усуллар 

Махаллийлаштирилган брокколи экстракти капсулалари (молиялаштирилмаган). 

Бухоро вилояти кўп тармоқли клиник касалхонаси гастроэнтерология бўлимида стандарт 

асосида даволанган 62 нафар бемор ҳақидаги маълумотлар касаллик тарихидан кўчирма 

асосида ўрганилиб таҳлил қилинди. Тадқиқотда олинган беморларнинг ёш бўйича таркиби 

қуйидагича: 34 ёшгача 6.5%, 35-39 ёшдагилар 4.8%, 40-44 ёшдагилар 12.9%, 45-49 ёшдагилар 

8.1%, 50-54 ёшдагилар 14.5%, 55-59 ёшдагилар 11.3%, 60 ва катта ёшдагилар 41.9%. 

Маълумотлар ўрта ва айниқса катта ёшдаги аҳоли орасида сурункали гастрит билан 

даволанганлар улуши юқорилигини кўрсатмоқда.  

Сурункали гастрит касаллигини даволашда халқ табобатини турли усулларидан 

фойдаланиш аҳоли томонидан ҳаётий тажрибалар асосида ўтказилади. Бу усуллар орасида 

фитотерапевтик воситаларни ўрни катта. Биз томонимиздан ўрганилган Брокколи ўсимлигидан 

тайёрланган биологик фаол қўшимчанинг ҳам самараси юқорилиги ҳақида маълумотлар 

мавжуд. Шунга асосланган ҳолда биз сурункали гастрит билан оғриган беморларга қўшимча 

сифатида маҳаллийлаштирилган Брокколи ўсимлигидан тайёрланган биологик фаол 

қўшимчанинг самарасини ўргандик.  

Асосий гуруҳ сифатида стандарт давога қўшимча сифатида маҳаллийлаштирилган брокколи 

ўсимлигидан тайёрланган капсула ёрдамида даволанган жами 43 нафар беморлар олинган 

бўлиб, уларнинг 60.5%и аёллар, 39.5%ини эркаклар ташкил этди. 

 

Тадқиқот натижа ва таҳлиллари 

Тадқиқотга жалб этилган беморлар шикоятлари таҳлили шуни кўрсатадики, улардаги асосий 

шикоятлар: эпигастрал соҳада оғриқ, қоринда дам бўлиши, зарда қилиш, кўнгил айниши, қайт 

қилиш ва неврологик: умумий ҳолсизлик, тез асабийлашиш, депрессия, бош оғриғи ва бошқа 

айрим шикоятлардан (регульяр бўлмаган ахлат, уйқусизлик ва бошқ.) иборат бўлган. 

Бу шикоятларни фоизлардаги даражалари даводан олдин ва кейин иккала гуруҳда қиёсий 

таққосланди(жадвал-1). 

Жадвал-1 

Таққосланган гуруҳларда шикоятлар ва уларнинг интенсивлигининг даражалари 

бўйича давогача ва даводан кейинги таркиби(%) 

№ Асосий шикоятлар I гуруҳ (асосий) II гуруҳ (қиёсий) 

давогача даводан 

кейин 

давогача даводан 

кейин 

1 Қайд қилиш 25.6 5.4 9.7 4.5 

2 Кўнгил айниши 55.8 21.4 48.4 26.4 

3 Зарда қилиш  74.4 26.3 82.2 36.4 

4 Неврологик  81.4 36.4 86.6 44.5 

5 Эпигастрал соҳада оғриқ 95.4 37.6 96.8 44.3 

6 Қоринда дам бўлиши 83.7 39.8 83.9 48.6 

7 Бошқа шикоятлар 13.2 2.5 26.9 6.2 

 

Мижозларни ҳаёт сифатини ва психологик ҳолатини ўрганиш ҳамда баҳолаш учун 

стационарга ётқизишдан олдин ва даводан кейин стационардан чиқиш вақтида GSRS (7-баллик 

тизимдаги клиник белгилар) сўровномасидан фойдаланилди, қайсики кўгина мамлакатларда 

мувофақиятли ишлатилмоқда. Анкеталаш асосий ва қиёсий гуруҳларда давогача ва даводан 

кейин ўтказилди. GSRS сўровномаси 7 баллик тизимда охирги кунларда ОҲТини алоҳида 

функцияларини баҳолаш учун ишлатилади.Ундаги охирги савол ОҲТ иши мизожнинг ҳаёт 

сифатига салбий таъсир аниқлашга қаратилган, унинг ўртача бали ҳисобланиб таҳлил қилинди.  

Биринчи марта сўровнома беморлар стационарга келган вақтда ўтказилди, асосий ва қиёсий 

гуруҳларда ушбу сўровнома натижалари орасида ишончли фарқлар аниқланмади (жадвал-2). 

Стационарда ётқизилишидан олдин биринчи гуруҳ беморларни энг кўп безовта қилган клиник 

белгилар: эпигастрал соҳада оғриқ-4.95±0.23 балл, елнинг кўп келиши-4.91±0.24 балл, қабзият- 

4.68±0.25 балл, зарда бўлиши-4.66 ±0.24 балл. Қиёсий гуруҳдаги беморларда эса энг кўп 

қабзият – 4.64±0.24 балл, кейинги ўринларда қоринда дам бўлиши – 4.48±0.25 балл, кўнгил 

айниши – 4.41±0.21балл, елнинг кўп келиши – 4.38±0.26 балл эгаллайди.  

 

Таққосланган гуруҳларда ОҲҚ системаси ишида бузилишлар ва уларни ҳаёт 

сифатига таъсири бўйича таркиби 

Жадвал-2. 

№ Безовта қилган 

белгилар 

I гуруҳ(асосий) II гуруҳ(қиёсий) 

Давогача  Даводан 

кейин 

давогача Даводан 

кейин 

M±m M±m M±m M±m 

1 Эпигастрал соҳада 

оғриқ 

4.95±0.23 1.70±0.11* 4.24±0.32 2.48±0.22* 

2 Кўкрак соҳасида куйиш 

ҳисси 

4.65±0.21 2.16±0.14* 3.76±0.31 2.96±0.25* 

3 Зарда бўлиши 4.66±0.24 2.28±0.14* 3.94±0.28 2.68±0.18* 

4 Оч қоринда оғриқ 3.56±0.29 1.67±0.11* 3.27±0.28 2.70±0.21* 

5 Кўнгил айниши 3.67±0.23 1.58±0.08* 4.41±0.21 3.58±0.24* 

Изоҳ: гуруҳларда давогача ва даводан кейинги натижалар орасидаги фарқнинг ишончлилик 

даражаси, *Р≤0.05 

 

Беморларда зарда бўлиш ҳоллари ҳам асосий гуруҳда қиёсий гуруҳга нисбатан 1.2 мартага 

ишончли пасайганлигини кузатилди (мос равишда 2.28±0.14 балл ва 2.68±0.18 балл)(Р≤0.05). 

Ўз навбатида асосий гуруҳда зарда бўлиши даводан кейин 2.04 мартага(4.66±0.24 баллдан 

2.28±0.14 балгача), қиёсий гуруҳда 1.5 мартага(3.94±0.28 балдан 2.68±0.18 балгача) камайди.

Кўкрак соҳасида куйиш ҳисси қиёсий гуруҳда 1.3 мартага(3.76±0.31 балдан 2.96±0.25 

баллгача) камайган бўлса, асосий гуруҳда бу белги 2.2 мартага (4.65±0.21 балдан 2.16±0.14 

балгача) пасайиши кузатилди. Асосий гуруҳда қиёсий гуруҳга нисбатан 1.4 мартага ишончли 

камаганлигини кўриш мумкин(Р≤0.05).

Энг юқори камайган белгилардан бири бу қоринда дам бўлиш ҳисси бўлиб, асосий гуруҳда 

бу белги даводан сўнг 2.6 мартага(4.42±0.24 балдан 1.72±0.13 балга), қиёсий гуруҳга нисбатан 

1.7 мартага(мос равишда 1.72±0.13 ва 2.96±0.19 балл) камайганлиги аниқланди(Р≤0.05). Қиёсий 

гуруҳда эса 1.5 мартага камайиши қайд этилди(4.48±0.25 балдан 2.96±0.19 балгача). Бу броккли 

ўсимлигининг таркибий қисмини овқат ҳазмига ижобий таъсирини кўрсатади. 

 

Хулоса 

Тадқиқот натижалари сурункали гастрит касаллиги билан аёллар эркакларга нисбатан 

23.0%дан кўпроқ мурожаат қилганликларини кўрсатади. Бу охирги йиллардаги маълумотларга 

мос келади. 

Беморларни даволашда стандарт давога нисбатан қўшимча сифатида маҳаллийлаштирилган 

брокклидан олинган қўшилма қабул қилган беморларда эпигастрал соҳада оғриқ 1.5 мартага, 

елнинг келиши 1.3мартага, қабзият 1.4 мартага, зарда бўлиши 1.2 мартага, кўкрак соҳасида 

куйиш ҳисси 1.4 мартага, қоринда дам бўлиши 1.7 мартага, ҳаволи кекириш 1.4 мартага, кўнгил 

айниши 2.3 мартага, оч қоринда оғриқ 1.6 мартага, қоринда чуғурлаш 1.2 мартага камайган. 

